
GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN
REKENAARSTUDIE HG
(Eerste Vraestel:  Prakties)

TYD: 3 ½ uur

PUNTE:  200

INSTRUKSIES:


U sal ’n disket met ’n plakker van die toesighouer ontvang. Vul die volgende besonderhede 

duidelik en leesbaar op die plakker in:

▪
U eksamennommer

▪
Die programmatuurpakket wat u gaan gebruik, bv. MS Office 97

U sal ook ’n leë koevert van die toesighouer ontvang. Skryf dieselfde besonderhede op die 

koevert.

· Alle vrae is VERPLIGTEND.

· Punte word afgetrek vir swak programmeringstegnieke. Aandag moet gegee word aan modulariteit, leesbaarheid, goeie programmeringstegnieke en gebruikersvriendelike toevoer en afvoer.

· U kan die volle tyd wat toegelaat word, gebruik om die vrae te beantwoord. Nadat die tyd verstreke is, word daar 1 uur addisionele tyd toegelaat om drukwerk te doen. Geen veranderinge mag dan meer aan enige dokument aangebring word nie.

· Volg die  instruksies aan die einde van elke vraag aangaande die drukstukke wat ingehandig,

en lêers wat op die eksamendisket gestoor moet word. 

· Rangskik die drukstukke in volgorde volgens die nommers wat daarop geskryf moet word. Plaas die disket in die koevert en kram die koevert in die boonste, regterkantste hoek aan die drukstukke vas. Moenie die koevert toeplak nie.



VRAAG 1

Turbo Pascal-programmering
’n Maatskappy reël ’n ontspanningsnaweek vir sy personeel en hul gesinne by ’n wildreservaat. Inligting omtrent die personeel en hul gesinslede is nodig om die verskillende aktiwiteite wat vir die naweek beplan word, te organiseer. Die aktiwiteite sluit onder andere ‘n wildbesigtigingsrit en ’n formele dinee in.

1.1 ’n Datalêer is reeds geskep wat die volgende data omtrent elke personeellid bevat. (Die datalêer is op u eksamendisket gestoor as PERSON.AFR.)
Titel van die personeellid:



maksimum 3 karakters

Van en voorletters van die personeellid:

maksimum 30 karakters

Aantal kinders van die personeellid:


heelgetal

Aantal gesinslede wat op wildbesigtigingsrit gaan:
heelgetal

Deposito wat vir wildbesigtigingsrit betaal is:
string van maksimum 6 karakters, bv.

‘45.00' of ‘112.50'

Om besprekings by die wildreservaat te finaliseer, word  sekere totale benodig. Skryf ’n Turbo Pascal-program wat die volgende sal doen: (Stoor die program as vraag1_1.pas.)

■
Skryf ’n verslag wat die volgende inligting oor elke personeellid op die skerm sal vertoon: 

▪
Die van en voorletters; die aantal kinders van die personeellid; die aantal gesinslede wat op die wildbesigtigingsrit gaan.
▪
Skryf die volgende totale met gepaste byskrifte onderaan die verslag:

▪
Die totale aantal kinders wat teenwoordig sal wees

▪
Die totale aantal persone wat op die wildbesigtigingsrit gaan
▪
Die inligting moet in kolomme vertoon word. Die opskrif van elke kolom moet helderder of in ‘n ander kleur as die res van die verslag vertoon word.



NAAM                  AANTAL KINDERS          GESINSLEDE OP TOER
De Swart J.P.             3                   
5

Malima S.                 0                   
2 

...............................

Totale aantal kinders:
XX

Totale aantal gesinslede op wildbesigtigingsrit: XX

Handig die volgende in vir Vraag 1.1:

· ’n Drukstuk van vraag1_1.pas. Merk die drukstuk  en skryf u    

eksamennommer daarop.

Stoor die volgende op die eksamendisket:

· Die lêer vraag1_1.pas.


(32)

1.2
Dit is moontlik dat die persoon wat die datalêer PERSON.AFR geskep het,  foute kon 

begaan toe die depositobedrae ingesleutel is. Die persoon kon byvoorbeeld 25,00 in plaas 

van 25.00 ingesleutel het. ’n Program word benodig om die depositobedrae te toets deur te

bepaal of dit geldige reële getalle is. Toets die bedrae deur die volgende instruksies te volg:

■
Op die eksamendisket is ’n lêer VALID.PAS gestoor. Die lêer bevat ’n funksie Is_Valid wat toets of ’n gegewe string ’n geldige reële getal is. 

function Is_Valid(test : string) : boolean ;

var

   


real_num : real ;

   


error : integer ;

begin

   


val(test, real_num, error) ;

   


Is_Valid := error = 0 ;

end ;
Voeg die nodige kode by om die lêer VALID.PAS na ’n Turbo Pascal-Unit om te skakel. Vertaal (‘compile’) die Unit.

■
Skryf ’n Turbo Pascal-program wat alle rekords in die lêer PERSON.AFR lees en toets of die depositobedrae geldige reële getalle is. (Stoor die program as vraag1_2.pas.) Die program moet van die funksie Is_Valid in die Unit gebruik maak. Indien ’n foutiewe bedrag gevind is, moet die volgende inligting op die skerm vertoon word:

▪
Die rekordnommer waarin die foutiewe bedrag voorgekom het (rekordnommers begin by 0.) 

▪
Die van en voorletters in dié rekord

▪
Die foutiewe bedrag

Bv.: 

5
Pieterse S.J.
25,00
■
Indien geen foutiewe bedrae gevind is nie, moet die volgende boodskap vertoon word:

Geen foutiewe bedrae het voorgekom nie. Druk <enter>.

Handig die volgende in vir Vraag 1.2:

· ’n Drukstuk van vraag1_2.pas. Merk die drukstuk  en skryf u 

eksamennommer daarop.

· ’n Drukstuk van die lêer valid.pas. Merk die drukstuk  en skryf u

eksamennommer daarop.

Stoor die volgende op die eksamendisket:

· Die lêers vraag1_2.pas, valid.pas.

1.3
Die foutiewe bedrae in die lêer PERSON.AFR moet gekorrigeer word. Om dit te kan doen,

word die nommers van die rekords wat foutiewe bedrae bevat vanaf die sleutelbord gelees. 

(’n Prosedure moet vir die lees van die rekordnommers gebruik word - sien onderstaande instruksies.) Vir die betrokke rekord word die foutiewe bedrag op die skerm vertoon, die

 korrekte bedrag gelees en die veranderde rekord  na die lêer teruggeskryf. Rekordnommers 

begin by 0 en die program moet herhaaldelik rekords kan verander totdat die  rekordnommer 

-1 gelees word.

Skryf ’n TurboPascal-program om die rekords met foutiewe bedrae te verander. (Stoor die program as vraag1_3.pas.) Volg die onderstaande instruksies:

■
Skryf ’n prosedure wat soos volg verklaar is om die rekordnommers in te lees: 

procedure kry_reknom(VAR reknom:integer; maks:integer) ;
reknom is die nommer van die rekord wat ’n foutiewe bedrag bevat.

maks is die grootste rekordnommer wat ingesleutel mag word en hou dus verband met die aantal rekords in die lêer.

Die prosedure moet verder die volgende doen:


▪
’n Gebruikersvriendelike boodskap moet vertoon word sodat die gebruiker weet wat die grense vir geldige rekordnommers is, en dat die getal -1 die program sal stop.

▪
Indien ’n ongeldige rekordnommer ingesleutel word, byvoorbeeld die nommer 20 as daar net 15 rekords is (genommer 0 tot 14), moet die program vir ten minste 1 sekonde lank ’n geluid maak. Daarna moet die gebruiker geleentheid kry om die rekordnommer weer in te sleutel totdat dit ’n geldige rekordnommer is. (’n Nommer is geldig as dit die getal -1, of ’n getal tussen 0 en max is.)

■
Toets die program met die volgende rekordnommers: 2, 7, 17, -1

Handig die volgende in vir Vraag 1.3:

· ’n Drukstuk van vraag1_3.pas. Merk die drukstuk  en skryf jou

eksamennommer daarop.

Stoor die volgende op die eksamendisket:

· Die lêer vraag1_3.pas.

1.4
Die organiseerder van die Saterdagaand-dinee benodig ’n naamlys om naamkaartjies te kan druk vir die sitplekke aan tafel. Die sekretaresse het vir elke personeellid drie reëls inligting in die volgende formaat in ’n tekslêer gestoor:

Eerste reël:
Die titel van die personeellid

Tweede reël:
Die van, gevolg deur ’n spasie, een of twee voorletters, elk gevolg deur ’n punt

Derde reël:
Die titel van die personeellid se metgesel

▪
Indien die titel van die metgesel onbekend is, is die inskrywing in die derde reël  ‘metgesel’.

▪
Indien die personeellid geen metgesel gaan saamneem nie, is die derde reël  ’n blanko reël.

Die volgende is ’n voorbeeld van die inskrywings in die lêer:

Mnr

De Swart J.P.

Mev

Mej

Malima S.

metgesel

Dr

Davids W.


 Hierdie reël is ’n blanko reël.

Die tekslêer is op u eksamendisket gestoor met die naam ‘GASTE.TXT’.

Skryf ’n Pascal-program wat die volgende sal doen: (Stoor die program as vraag1_4.pas.)

■
Lees die inligting van die personeellede uit die tekslêer GASTE.TXT en druk ’n naamlys met die name van die personeel in die volgende formaat:

▪
Indien die titel van die personeellid se metgesel bekend is, lyk die afvoer as volg:

Die titel van die personeellid, die woord ‘ en’, dan die titel van die metgesel, gevolg deur die personeellid se voorletters en van, bv.:

Mnr en Mev J.P. De Swart
▪
Indien die personeellid slegs aangedui het dat ’n metgesel teenwoordig sal wees, (met ander woorde indien die derde rëel van sy inligting die woord ‘metgesel’bevat), lyk die afvoer as volg:

Die titel van die personeellid, ’n spasie, dan die personeellid se voorletters en van, en die woorde ‘ en metgesel’ bv.:

Mej S. Malima en metgesel 
▪
Indien geen metgesel die personeellid gaan vergesel nie (met ander woorde as die derde reël van die persoon se inligting leeg is), lyk die afvoer as volg:

Die titel van die personeellid, dan ’n spasie, gevolg deur die personeellid se  voorletters en van, bv. :

Dr W. Davids
NOTA:
Die sekretaresse wat die inligting in die tekslêer gestoor het, het nie konsekwent hoof- en kleinletters gebruik nie. Soms is getik ‘metgesel’, soms ‘Metgesel’ en ander kere ‘METGESEL’. Skryf dus ’n prosedure of funksie  wat al die letters in ’n string kan omskakel na kleinletters om die titel van die metgesel te toets. (Wenk : Die ASCII-waarde van die letter ‘A’ is 65 en dié van ‘a’ is 97.)

▪
Voorsien die naamlys van ’n opskrif.

Die finale naamlys kan byvoorbeeld so lyk:

GASTELYS

Mnr en Mev J.P. De Swart

Mej S. Malima en metgesel

Dr W. Davids

.........


Handig die volgende in vir Vraag 1.4:

· ’n Drukstuk van vraag1_4.pas. Merk die drukstuk   en skryf u          eksamennommer daarop.

· ’n Drukstuk van die naamlys. Merk die drukstuk  en skryf u                    eksamennommer daarop.

Stoor die volgende op die eksamendisket:

· Die lêer  vraag1_4.pas.

1.5
Tydens die Saterdagaand dinee gaan daar pryse uitgedeel word aan die werknemers volgens nommers wat voor die tyd aan hulle toegeken word. Die nommers moet gegenereer word volgens die persoon se geboortedatum. Skryf ‘n Turbo Pascal-program wat nommers sal genereer op die volgende wyse: (Stoor die program as vraag1_5.pas)

• Elke werknemer wat die dinee gaan bywoon se geboortedatum moet vanaf die sleutelbord ingelees word in die volgende formaat: DDMMEEJJ bv. : 12011975 vir ‘n persoon wat op 12 Januarie 1975 gebore is.

• Daar sal nie meer as 50 werknemers by die dinee teenwoordig wees nie. Nommers tussen 

1 en 50 moet dus gegenereer word.

• Die nommer word bereken deur elke syfer in die geboortedatum bymekaar te tel. Bv. : 12011975: 1 + 2 + 1 + 1 + 9 + 7 + 5 = 26. (Die grootste nommer wat so geskep kan word is 46, as aanvaar word dat niemand in die maatskappy na 1979 gebore kon wees en dus jonger as 20 jaar is nie.)

• Dit kan gebeur dat twee werknemers se geboortedatums dieselfde nommer genereer. Die program moet rekord hou van nommers wat alreeds toegeken is, en voorsiening maak om die volgende beskikbare nommer aan die persoon toe te ken ingeval van ’n duplikaatnommer. B.v.: Indien die nommer 46 reeds toegeken is en ’n tweede keer gegenereer word, moet die nommer 47 aan die persoon toegeken word. Indien 47 ook nie beskikbaar is nie, word 48, 49, 50 en daarna 1, 2 , ... getoets totdat ’n beskikbare nommer gevind word.

• Afvoer van die program is om direk nadat die geboortedatum ingesleutel is, die nommer op die skerm te vertoon.

• Die program moet herhaaldelik geboortedatums inlees totdat die gebruiker aandui dat daar nie nog datums is om te verwerk nie, of totdat die vyftigste datum ingelees is.

• Toets die program met ’n aantal denkbeeldige datums. Geen afvoer van die program hoef ingehandig te word nie.

Handig die volgende in vir Vraag 1.5:

▪
’n Drukstuk van vraag1_5.pas. Merk die drukstuk ( en skryf u 

eksamennommer daarop.

Stoor die volgende op die eksamendisket:

▪
Die lêer  vraag1_5.pas.

(17)

[160]
VRAAG  2

Woordverwerking
’n Vorm word aan al die personeellede gestuur om hulle in te lig omtrent die komende naweek en om inligting in te samel. Gebruik die tekslêer NAWEEK.TXT wat op u eksamendisket gestoor is om die vorm te skep. Die finale vorm moet lyk soos die voorbeeld aan die einde van die vraag.


Stoor die lêer op die eksamendisket in die woordverwerker se formaat. Die uitbreiding van 

die lêer sal  .WPS , .WPD of .DOC wees, afhangende van die pakket wat u gebruik het.

Volg die instruksies hieronder om die voorkoms van die dokument te verander. (Die simbool se kode is 254 vir DOS-pakkette, enige simbool wat so lyk kan in Windows-pakkette gebruik word.) 

▪
Stel die linker- en regterkantlyn onderskeidelik op 2 cm.

▪
Die teks moet vol inlyn gestel (‘fully justified’) wees.

▪
Maak gebruik van enkelspasiëring.

▪
Daar is nie oral van die woordomvou (‘word wrapping’)-fasiliteit gebruik gemaak nie. Verwyder alle <enter>-karakters waar dit aan die einde van ’n reël gebruik is om teks op die volgende reël te laat aangaan.

▪
Die karakters van die dokument se grootte moet 12 pt wees. Enige lettertipe (‘font’) kan gebruik word.

▪
Die hoofopskrif moet die volgende eienskappe hê:

▪
’n Ander lettertipe (‘font’) as dié in die res van die dokument moet gebruik word.

▪
Karakters se grootte moet 15 pt wees.

▪
Karakters moet donker gedruk (‘bold’) wees.

▪
Die opskrif moet presies in die middel van die twee kantlyne geplaas wees.

▪
Let daarop dat die tweede paragraaf die simbool en inkeping moet hê soos op bl. 10 aangedui.

▪
Tik u eksamennommer as ’n bladsyonderskrif (‘footer’) heel regs op die bladsy in.

▪
Die laaste twee lyne (Van en Voorletters en Handtekening) moet skuinsgedruk (‘italics’) wees.

Wegbreek-naweek
Liewe Kollegas

Ons jaarlikse gesinsnaweek word beplan. U word uitgenooi om twee heerlike dae saam met ons te kom geniet by die Malibede Wildreservaat.

Om die naweek goed te beplan, het ons inligting van u nodig. 

■
Bestudeer die onderstaande aktiwiteite, bespreek dit met u gesin en dui aan hoeveel van u gesinslede aan die verskillende aktiwiteite gaan deelneem. 

■
Dui ook aan vir hoeveel van die gesinslede daar vir Saterdagaand akkommodasie bespreek moet word.

Handig asseblief hierdie vorm voor of op 20 Oktober by mev. De Beer in.

Die volgende aktiwiteite is beskikbaar:




Kinders onder 12
Kinders bo 12

Volwassenes

Wildbesigtiging

Watersport

Saterdagaand-dinee

Akkommodasie vir 

Saterdagaand.

Van en voorletters:___________________________

Handtekening:_________________________________

Eksamennommer




Stoor die volgende op die eksamendisket:

· Die lêer naweek.??? in die woordverwerker se formaat.

[20]

VRAAG 3

Sigblad
Die maatskappy moet ’n begroting opstel om die koste van die naweek te bepaal. Skep die volgende sigblad om die uitgawes voor te stel en berekeninge te doen. Stoor die sigblad as begroot. Die eerste kolom en die eerste ry van die onderstaande tabel dui die kolomme en rye van die sigblad aan.


A
B
C
D
E
F
G

1
Malibede Wildreservaat Begroting




2








3
Onder 12
10.00
Bo 12
15.00
Volwassene
20.00


4








5

Getal <12
Getal >12
Aantal volwassenes
Subtotaal
Bydrae
Totaal

6
Toegang
30
35
20




7
Wildbesigtiging
5
12
15




8
Akkommodasie
15
10
16




9
Dinee
30
35
20




10
Watersport
3
18
10




11








12



Totaal:




13



Gemiddeld:




14



Grootste uitgawe:








Blokkies gemerk

dui aan dat ’n formule in die sel ingesleutel moet word.

▪
Die waardes in B3, D3 en F3 dui die toegangsgelde vir die verskillende ouderdomsgroepe (onder 12, bo 12 en volwassenes) aan.

▪
Bereken die koste vir elke aktiwiteit vir al die ouderdomsgroepe saam. Vertoon die bedrae in kolom E.

▪
Toegang word bereken volgens die tariewe in kolomme B3, D3 en F3

▪
Die wildbesigtigingsrit, akkommodasie, dinee en watersport word alles aangebied teen R30.00 per persoon.

▪
Vir elk van die aktiwiteite betaal die personeellid 15% van die subtotaal, behalwe vir die wildbesigtigingsrit wat apart betaal word, en dus nie op die sigblad aangedui moet word nie. Bereken en vertoon die personeellid se bydrae in kolom F.

▪
Bereken die totale bedrag wat die maatskappy betaal in kolom G. (Subtotaal - die personeellid se bydrae)

▪
Vertoon die totale van kolomme E, F en G in ry 12.

▪
Vertoon die gemiddelde bedrae van kolomme E, F en G in ry 13.

▪
Vertoon die grootste bedrag van die totale uitgawes in kolom G, ry 14.

▪
Die kolomwydtes en spasiëring van data in die kolomme moet gestel word om die leesbaarheid van die sigblad te bevorder.

▪
Vertoon alle bedrae as 2 desimale na die komma.

▪
Skryf die opskrif en byskrifte in vetdruk (‘bold’) soos aangedui op bl. 11.


Stoor die volgende op die eksamendisket:

· Die lêer begroot.

TOTAAL:  200













b.o.


